ՀԻՄՆԱՎՈՐՈՒՄ

ՀՀ պաշտպանության նախարարությունը համապատասխան գրությամբ դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝ ՀՀ ՏԿԵՆ քաղաքացիական ավիացիայի կոմիտեի ենթակայության «Հայաէրոնավիգացիա» փակ բաժնետիրական ընկերությանը սեփականության իրավունքով պատկանող Հայաստանի Հանրապետության Գեղարքունիքի մարզ, քաղաք Սևան, առագաստանավային բազայից արևմուտք գտնվող անշարժ գույքը ՀՀ պաշտպանության նախարարությանն ամրացնելու խնդրանքով:
[bookmark: _GoBack]Ելնելով վերոգրյալից, հիմք ընդունելով ՀՀ ՏԿԵՆ քաղաքացիական ավիացիայի կոմիտեի նախագահի գրությամբ տրամադրված համաձայնությունը՝ Պետական գույքի կառավարման կոմիտեի կողմից մշակվել է ««Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է Ընկերությանը սեփականության իրավունքով պատկանող Հայաստանի Հանրապետության Գեղարքունիքի մարզ, քաղաք Սևան, առագաստանավային բազայից արևմուտք գտնվող 1,01 հա հողամասով և դրա վրա գտնվող 307,2 քառ.մետր մակերեսով ռադիոկայանի վարչական շենքով, 87,11 քառ.մետր մակերեսով տեխնիկական սենյակով և 52,25 քառ.մետր մակերեսով էլ. ենթակայանով վճարել Ընկերության կողմից տեղաբաշխված՝ պետությանը պատկանող համապատասխան թվով հասարակ (սովորական) բաժնետոմսերի՝ սահմանված կարգով ձեռքբերման դիմաց, Ընկերության կողմից ձեռք բերված բաժնետոմսերի մարման միջոցով համապատասխան չափով նվազեցնելով Ընկերության կանոնադրական կապիտալը և Հայաստանի Հանրապետության կողմից ձեռք բերված անշարժ գույքն ամրացնել Հայաստանի Հանրապետության պաշտպանության նախարարությանը:  
Միաժամանակ համաձայն «ԱՄՏ ՌԻԵԼԹԻ» ՍՊԸ-ի կողմից իրականացված գնահատման համաձայն նշված անշարժ գույքի շուկայական արժեքը առ 04.06.2024թ. կազմում է 151,900,000 ՀՀ դրամ /ԱՄՆ դոլար փոխարժեքը գնահատման ամսաթվի դրությամբ կազմել է 388.37 ՀՀ դրամ/: 
««Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունմամբ պետական բյուջեում ծախսերի և եկամուտների էական ավելացում կամ նվազեցում չի առաջանա:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից: 



